
VODIČ ZA KORISNIKE
Baza sudskih odluka u vezi primjene Evropske konvencije o ljudskim pravima 
u Bosni i Hercegovini (www.ehr-bih.org)  je portal odluka Ustavnog suda 
Bosne i Hercegovine i Suda Bosne i Hercegovine u kojima su primijenjene 
odredbe Evropske konvencije o ljudskim pravima i u kojima se slijedi praksa 
Evropskog suda za ljudska prava (ESLJP).  Evropska konvencija za zaštitu ljud-
skih prava i osnovnih sloboda i njeni protokoli (EKLJP) zauzimaju posebno 
mjestu u Ustavu Bosne i Hercegovine. EKLJP se direktno primjenjuje i ima 
prioritet nad svim ostalim zakonima u BiH. Ova baza sadrži odabrane odlu-
ke sudova u Bosni i Hercegovini u kojima su primijenjene odredbe EKLJP-a, 
s ciljem da se ta sudska praksa učini lako dostupnom stručnoj i široj javnosti.

Bazu je razvio AIRE Centar u saradnji s predstavnicima Ustavnog suda Bosne 
i Hercegovine i Suda Bosne i Hercegovine, u okviru projekta koji se provodi 
uz podršku Vlade Velike Britanije. Ona trenutno sadrži više od 230 presuda i 
drugih odluka ova dva suda. U narednom periodu cilj je proširiti bazu i uklju-
čiti odluke i drugih redovnih sudova u Bosni i Hercegovini (poput Vrhovnog 
suda Federacije Bosne i Hercegovine, Vrhovnog suda Republike Srpske i 
Apelacionog suda Brčko distrikta BiH).

Linkovi ka drugim korisnim publikacijama na jezicima u Bosni i Hercegovini, 
kao što su vodiči i priručnici o praksi Evropskog suda za ljudska prava i izda-
nja časopisa Pravna hronika, također se nalaze u bazi.

SADRŽAJ BAZE

Prikaz početne stranice

Baza sadrži presude Ustavnog suda BiH i Suda BiH u kojima je primijenjena 
Evropska konvencija o ljudskim pravima. Pored toga, baza sadrži i tekst 
svakog člana Konvencije, pregled osnovnih principa koji se primjenjuju na 
relevantni član i relevantne odredbe Ustava BiH.

Na desnoj strani svake strane u bazi nalaze se linkovi koji su podijeljeni po 
kategorijama (više o tome u odjeljku 4).

Sekcija „Publikacije“ je trenutno u izradi. U njoj će se nalaziti linkovi i publika-
cije poput Vodiča o Evropskoj konvenciji o ljudskim pravima.

2. KORIŠTENJE BAZE PODATAKA

Korisnički interface baze podataka je na službenim 
jezicima u upotrebi u Bosni i Hercegovini: bosanski, hr-
vatski i srpski (posljednji na ćiriličnom pismu). Odluke 
sudova BiH koje se nalaze u bazi su na jednom od služ-
benih jezika u BiH. Opcije pretraživanja su prilagođene 
korisnicima i postoje dvije opcije pretraživanja: pretra-
živanje po članu EKLJP-a i napredna pretraga, dok je 
ostatak stranice prilično jednostavan za korištenje.

Određeni broj opcija pretraživanja uobičajen je za oba 
metoda pretraživanja (slobodna pretraga teksta, do-
nositelj odluke (omogućava odabir između Ustavnog 
suda BiH i Suda BiH), tip postupka (krivični postupak, 
građanski postupak ili upravni postupak), ime/naziv 
stranke/podnosioca aplikacije, broj i tip dokumenta, 
te datum/interval); međutim, postoje značajne razlike 
u načinu na koji su ove dvije metode osmišljene za 
potrebe korisnika baze podataka.

Pretraga po članu Konvencije je namijenjena korisnicima koji nemaju bogato 
iskustvo sa sudskom praksom Evropskog suda za ljudska prava, jer također 
pruža detaljan opis predmetnog člana i njegovih glavnih principa (prikaz 
člana), tekst člana EKLJP-a, kao i odredbe Ustava BiH. 

Pored toga, opcije pretraživanja uključuju pretraživanje po ključnim riječima 
po članu.

Opcija naprednog pretraživanja omogućava usavršenu pretragu pogodnu 
za korisnike koji već imaju značajno znanje o sudskoj praksi ESLJP-a i njego-
vim ključnim konceptima. 

Za započinjanje pretrage korisnici mogu birati između pretrage po članu ili 
napredne pretrage. 

Prikaz pretrage po članu (lijevo) i napredne pretrage (desno)

2.1 Pretraga po članu

Kada korisnik izabere odgovarajući član, bit će upućen na stranicu koja sadrži 
puni tekst tog člana, prikaz člana i odredbe Ustava. Korisnik može lako da se 
kreće kroz različite članove EKLJP-a koristeći funkciju promjene člana koja se 

nalazi iznad „Pregled član“, tačnije, klikom na padajući izbornik pored oznake 
„Pretraga po članu“ (slika ispod).

Prikaz pretrage po članu – promjena željenog člana

2.1.1 Tekst člana Evropske konvencije o ljudskim pravima

Tekst člana EKLJP-a, kao što sam naziv kaže, prikazuje sadržaj izabranog 
člana. Članovi konvencije koji se nalaze u bazi su:

 · Član 2 – Pravo na život
 · Član 3 – Zabrana mučenja
 · Član 4 – Zabrana ropstva i prinudnog rada
 · Član 5 – Pravo na slobodu i bezbjednost
 · Član 6 – Pravo na pravično suđenje
 · Član 7 – Kažnjavanje samo na osnovu zakona
 · Član 8 – Pravo na poštovanje privatnog i porodičnog života
 · Član 9 – Sloboda misli, savjesti i vjeroispovijesti
 · Član 10 – Sloboda izražavanja
 · Član 11 – Sloboda okupljanja i udruživanja
 · Član 12 – Pravo na sklapanje braka
 · Član 13 – Pravo na djelotvorni pravni lijek
 · Član 14 – Zabrana diskriminacije
 · Član 1 Protokola 1 – Zaštita imovine
 · Član 2 Protokola 1 – Pravo na obrazovanje
 · Član 3 Protokola 1 – Pravo na slobodne izbore
 · Član 1 Protokola 4 – Zabrana dužničkog zatvora
 · Član 2 Protokola 4 – Sloboda kretanja
 · Član 3 Protokola 4 – Zabrana protjerivanja vlastitih državljana
 · Član 4 Protokola 4 – Zabrana grupnog protjerivanja stranaca
 · Član 1 Protokola 6 – Ukidanje smrtne kazne
 · Član 1 Protokola 7 – Proceduralne zaštite u vezi s protjerivanjem stranaca
 · Član 2 Protokola 7 – Pravo na žalbu u krivičnim stvarima
 · Član 3 Protokola 7 – Naknada za pogrešnu presudu
 · Član 4 Protokola 7 – Pravo da se ne bude suđen ili kažnjen dvaput po istom 

predmetu
 · Član 5 Protokola 7 – Jednakost supružnika
 · Član 1 Protokola 12 – Opća zabrana diskriminacije
 · Član 1 Protokola 13 – Ukidanje smrtne kazne

2.1.2 Prikaz člana EKLJP-a

Pokraj teksta člana nalazi se polje s kratkim prikazom odabranog člana 
EKLJP-a u kome su opisani glavni koncepti, principi i testovi koji se odnose 
na taj član, uključujući i njegove podsekcije (ukoliko ih ima). Ovaj prikaz 
obuhvata prirodu prava (tj. apsolutno/neodstupivo, kvalifikovano); različite 
interese zaštićene tim pravom (npr. značenje “privatnog života”, “porodičnog 

života”, “doma” i “prepiske” prema članu 8); objašnjava značenje autonomnih 
koncepata koje je razvio ESLJP (tj. razlika između “lišavanja” i “ograničenja” 
slobode prema članu 5, značenja pojma “krivična optužba” prema članu 6 i 
“kazne” prema članu 7 ). Također, navode se obaveze koje se daju državama 
u vezi s datim pravom (pozitivnim i negativnim) i testovima koji se primjenjuju 
prilikom procjene da li je to pravo povrijeđeno.

Svrha pregleda člana je da obezbijedi kratke sažetke svih pravila koja su 
relevantna za njihovu primjenu, a time i brzu referentnu tačku za tumačenje 
sudske prakse koja je rezultat izvršene pretrage.

Slika prikaza člana; primjer: član 7 EKLJP-a

2.1.3 Ključne riječi po članu

Ova opcija pretrage nudi korisniku da izabere odgovarajući pojam s liste 
ključnih riječi povezanih s određenim članom, što mu omogućava da odredi 
preferencije svoje pretrage. Dostupne ključne riječi za odgovarajuće članove 
mogu se odabrati iz padajućeg izbornika. Tako, na primjer, član 8 pokriva 
širok spektar pitanja, uključujući okolinu i imigracije, fizički i moralni integritet 
osobe, starateljstvo ili brigu o djeci, lične podatke i nadzor. U pogledu člana 
6, na primjer, korisnik može tražiti predmete koji se tiču samo određenih 
riječi vezanih za pojam pravičnog suđenja, kao što su pretpostavka nevinosti, 
suđenje u razumnom roku, pristup sudu, itd., čime se izbjegava prolazak kroz 
obimnu listu slučajeva koji bi bili rezultat potpune pretrage svih predmeta 
koji se tiču člana 6. Inače, u potrazi za slučajevima iz člana 6 uopšte, korisnik 
će se suočiti s bogatom sudskom praksom. Ova opcija će korisniku omogu-
ćiti da pretragu prilagodi određenim temama koje želi da istražuje.

Prikaz padajućeg izbornika kod prikaza ključnih riječi po članu; primjer: član 
6 EKLJP-a

2.2 Napredna pretraga

Druga mogućnost pretraživanja baze podataka odnosi se na korištenje opci-
je napredne pretrage koja se nalazi na početnoj stranici. Pored uobičajenog 
načina pretrage koji je identičan pretrazi prema kriteriju člana konvencije i 
nalazi se u lijevoj koloni (slobodna pretraga, donositelj odluke, itd.), ova op-
cija omogućuje korisnicima da dodatno prilagode pretragu odabirom više 
opcija, bilo odabirom tipa postupka (krivični/građanski/upravni) i/ili odabi-
rom ključnih riječi koje su razvrstane prema odredbama Konvencije. Unutar 
svakog od kriterija pretrage nalaze se pododjeljci kojima se dalje precizira 

pretraga, a moguć je odabir i kombiniranje više različitih kriterija pretrage. 
Ovaj način pretrage je fleksibilniji i omogućava prilagođeni rezultat pretraži-
vanja. Namijenjen je kako korisniku koji ima prethodno znanje o Konvenciji 
i sudskoj praksi Evropskog suda za ljudska prava, tako i korisniku koji nema 
prethodno znanje ali odabirom ključnih riječi razvrstanih prema tipu postup-
ka želi se upoznati s praksom iz određene oblasti primjene Konvencije. 

2.2.1 Tip postupka

Odabirom pretrage prema tipu postupka korisnik se usmjerava na odluke koje 
su kategorizirane prema pravnoj oblasti u kojoj je određena odluka donese-
na. Zahvaljujući toj opciji korisnik može pretraživati odluke koje se odnose na 
krivični, građanski i upravni postupak. Moguće je odabrati općenitu pretragu 
odabirom željenog tipa postupka, ali također i pretraživati odabirom ključnih 
riječi koje se nalaze u pododjeljku. Ključne riječi u pododjeljcima razvrstane 
su prema specifičnom karakteru odluka u kojima se najčešće pokreću pitanja 
primjene Konvencije. Ovi pojmovi ne proizlaze direktno iz teksta Konvencije, 
a njima se omogućava lakše razvrstavanje odluka kroz pretragu, posebno 
praktičarima koji ne poznaju određene institute Konvencije ili žele svoju 
pretragu usmjeriti ka cilju koji bi više odgovarao svakodnevnim pojmovima s 
kojima se češće susreću ili iz pretrage isključiti one odluke koje ne odgovara-
ju specifičnostima pojedinih konvencijskih instituta.

Riječ je o sljedećim općim ključnim riječima:

Krivični postupak Građanski 
postupak Upravni postupak

 · Istraga
 · Izručenje
 · Jemstvo
 · Maloljetnici
 · Oduzimanje 

nezakonito stečene 
imovine

 · Organizovani kriminal
 · Posebne istražne 

radnje
 · Prekršaji
 · Pretres
 · Privredni kriminal
 · Ratni zločin
 · Terorizam
 · Trgovina ljudima
 · Zakonitost dokaza
 · Zastarjelost krivičnog 

gonjenja

 · Autorsko pravo
 · Brak i porodični 

odnosi
 · Radni odnosi
 · Izvršni postupak
 · Kleveta
 · Materijalna šteta
 · Nematerijalna šteta
 · Ostavinski postupak
 · Parnični postupak
 · Prava djeteta
 · Radni odnosi
 · Ratna šteta
 · Stvarno pravo
 · Stanarska prava
 · Stara devizna štednja
 · Stečaj i likvidacija
 · Ugovorni odnosi
 · Vanparnični postupak
 · Zastarjelost
 · Postupak za zaštitu od 

diskriminacije

 · Eksproprijacija
 · Nacionalizacija
 · Porezi i carine
 · Penzije
 · Protjerivanje stranaca
 · Prijetnja po 

nacionalnu sigurnost
 · Izborni sporovi

Ova mogućnost pretrage može se kombinirati s drugim kriterijima (drugi 
članovi Konvencije, ključne riječi razvrstane prema članu Konvencije, drugi 
pododjeljci), te stoga daje rezultate pretraživanja koji su usmjereni prema 
specifičnim potrebama korisnika.

2.2.2 Ključne riječi prema članu

Osim općih ključnih riječi koje razvrstavaju sve raspoložive odluke u određe-
ne kategorije, baza pruža popis i opis ključnih konvencijskih koncepata koji 
su neophodni za odgovarajuće razumijevanje i primjenu Konvencije i sudske 
prakse Evropskog suda u Strasbourgu. Neki od tih ključnih pojmova jasni su 
iz samog teksta Konvencije, dok se drugi ne mogu naći izričito artikulirani u 
tekstu već ih je Sud razvio prilikom primjene Konvencije. Ovi ključni koncepti, 
dakle, predstavljaju ključne interpretacijske alate a iznimno je važno da kori-
snici upoznaju njihovo značenje i funkciju, te njihovu eventualnu povezanost 
sa slučajevima u praksi.



Vodič za korisnike 11

Odabir pretrage ključnih riječi u članu i pododjeljku „Član 6 – Pravo na pra-
vično suđenje“

Dakle, riječ je o sličnom načinu i mogućnostima pretrage kao što je to navedeno 
u odjeljku 2.1.3. Međutim, razlikuje se u tome što je moguć odabir više različitih 
ključnih riječi raspoređenih unutar jednog člana, ali i kombiniranje s drugim po-
vezanim članovima ili ključnim riječima razvrstanim prema tipu postupka, kako je 
to prikazano u sljedećem odjeljku. Na taj način, ova opcija omogućava korisniku 
da prilagodi potragu za određenim temama koje želi istražiti.

2.2.3 Kako izvršiti pretraživanje pomoću filtera?

Pretraživanje u naprednoj pretrazi je moguće izvršiti na sljedeći način:

1. Odaberite jedan ili više filtera (tip postupka, ključne riječi prema članku, 
donositelj odluke, vremenski period) tako što označite željene rubrike da 
biste suzili pretraživanje, ili u padajućim izbornicima odaberete željene op-
cije. Možete kombinirati sve filtere tako da ih označite (na primjer, možete 
odabrati različite filtere kao što su „Građanski postupak“, član 6 –Pravo na 
pravično suđenje, Pravo na pristup sudu, te da je donositelj odluke Ustavni 
sud BiH). Svi odabrani filteri bit će navedeni na vrhu popisa rezultata.

2. Nakon izbora svih željenih kriterija pretraživanja odaberite opciju „Pre-
traga“ koja se nalazi u donjoj lijevoj koloni. Ukoliko pretraga ne prikaže 
željene rezultate pokušajte suziti izbor ključnih riječi.

Naime, određeni konvencijski koncepti su usko povezani, te se do željenih 
rezultata pretrage najbolje dolazi odabirom više opcija pretrage. To korisni-
cima omogućava da za kraće vrijeme pretraže tražene odluke.

Prikaz mogućnosti odabira kriterija pretraživanja

3. REZULTATI PRETRAŽIVANJA

Konačni prikaz prikazuje popis rezultata pretraživanja koji se dobivaju na 
osnovu odabira kriterija pretraživanja.

Pretraživanje (kako pretraga prema članu tako i napredna pretraga) do koje-
ga se dođe koristeći zajednički kriterij pretrage, općenite ključne riječi prema 
tipu postupka, ključne riječi prema članovima Konvencije, i/ili člana rezultirat 
će popisom odluka koje odgovaraju odabranim kriterijima pretraživanja. 

Pored osnovnih informacija o prikazanim odlukama (broj i datum odluke, 
donositelj odluke) korisniku će biti prikazan sažetak odluke. Korisnik može 
sortirati rezultate po datumu odluka (najnoviji ili najstariji na vrhu).

Ako je korisnik pretražio bazu podataka pomoću uobičajenih činjeničnih 
situacija uključenih u sudsku praksu Evropskog suda za ljudska prava, bit 
će upućen na stranicu koja sadrži sve relevantne slučajeve povezane s tom 
situacijom. Ta stranica će također sadržavati kratak opis činjeničnog stanja i 
način primjene Konvencije u odnosu na to.

Prikazani rezultati pretraživanja prema kriterijima datuma donošenja, tipa 
postupka i ključne riječi prema članu Konvencije

Ukoliko je korisnik odabrao neki od rezultata pretraživanja, u novom prozoru 
će osim osnovnih informacija o odabranoj odluci biti prikazana i odluka koju 
je moguće preuzeti odabirom opcije „Preuzmi fajl“. Ukoliko se korisnik odlu-
čio za pregled odluke unutar prozora, moći će pretraživati željene pojmove 
unutar odluke odabirom odgovarajućeg simbola za pretraživanje i unosom 
teksta koji će nakon pronalaska biti označen.

Savjet:

U slučaju većeg broja rezultata i po-
trebe za bržim pretraživanjem većeg 
broja odluka moguće je koristiti 
Ctrl+f funkciju preglednika, kako bi 
se pronašle najrelevantnije odluke.

Savjet:

Funkcija slobodne pretrage se može 
koristiti za samo jedan pojam: npr. 
kantonalni sud; porodični zakon, me-
đutim ne i za dva pojma istovremeno.

Ukoliko korisnik želi iskoristiti funkciju 
slobodne pretrage za dva pojma, mo-
žete ukucati jedan pojam u slobodnu 
pretragu, a potom uz pomoć Ctrl+f 
funkcije pretraživati unutar dobijenih 
rezultata.

Prikaz odabira rezultata pretraživanja

4. DODATNE MOGUĆNOSTI

Pored mogućnosti pretrage baze sudskih odluka, korisnici baze mogu pristu-
piti različitim dokumentima i resursima kojima se olakšava dolazak do infor-
macija u vezi s primjenom prakse o ljudskim pravima u Bosni i Hercegovini, 
kao i poveznicama ka važnijim Internet stranicama.  

Na desnoj strani svake stranice u bazi nalaze se poveznice razvrstane po ka-
tegorijama. U okviru odjeljka „Dokumenti“ nalaze se poveznice ka zvaničnim 
prijevodima Ustava Bosne i Hercegovine i Evropske konvencije za zaštitu 
ljudskih prava i osnovnih sloboda. Zatim, u odjeljku „Resursi“ poveznicama 
se omogućuje brzi pristup stranicama Regionalne baze sudske prakse o 
ljudskim pravima AIRE Centra (koja sadrži odluke ESLJP-a na jezicima BiH), 
zatim stranici AIRE Centra na kojoj se nalazi Baza podataka pravnih biltena, 
službenoj bazi odluka Evropskog suda za ljudska prava (HUDOC), te stranici 

Centra za sudsku dokumentaciju Visokog sudskog i tužiteljskog vijeća BiH. 
Pored ovih poveznica, baza također sadrži poveznice ka Internet stranicama 
važnijih institucija i sudova (Ustavni sud BiH, Sud BiH, Evropski sud za ljudska 
prava, Visoko sudsko i tužiteljsko vijeće BiH, Centar za edukaciju sudija i tuži-
laca FBiH, Centar za edukaciju sudija i javnih tužilaca RS, Pravosudna komisija 
Brčko distrikta BiH), na kojima je moguće pronaći kako odluke sudova tako i 
drugi stručni materijal.

AIRE Centar

AIRE Centar je nevladina organizacija koja unapređuje svijest o pravima 
zagarantovanim evropskim pravom i pruža podršku žrtvama kršenja ljudskih 
prava. Tim međunarodnih pravnika pruža informacije, podršku i savjete o 
pravnim standardima Evropske unije i Vijeća Evrope. Tim ima bogato iskustvo 
u zastupanju podnosilaca predstavki pred Evropskim sudom za ljudska prava 
u Strazburu i do sada je učestvovao u više od 150 postupaka pred tim sudom. 
AIRE centar je tokom proteklih 20 godina proveo i učestvovao u brojnim semi-
narima u Centralnoj i Istočnoj Evropi, koji su organizovani za advokate, sudije, 
državne službenike i nevladine organizacije.

AIRE centar se naročito usredsređuje na zemlje Zapadnog Balkana, u kojima 
više od 15 godina provodi niz dugoročnih programa unapređenja vladavine 
prava, u partnerstvu s državnim institucijama i sudovima. Svi naši programi 
imaju za cilj da unaprijede primjenu Evropske konvencije o ljudskim pravima u 
državama, da doprinesu procesu evropskih integracija zemalja regiona putem 
jačanja vladavine prava i punog priznanja ljudskih prava u njima, kao i da pod-
stiču regionalnu saradnju sudija i pravnih stručnjaka.


